

მედიამონიტორინგი 06.04.2017
ტელევიზია  
05.04.2017
არხი: მაესტრო
გადაცემა: კონტაქტი რვაზე
პრემიერ-მინისტრმა გიროგი კვირიკაშვილმა ჯანდაცვის მინისტრთან ერთად გაგუას კლინიკის ახალი შენობა გახსნა.
http://mediamonitoring.ge/mms/includes/video/video.php?id=4367031
რუსთავი 2 - კურიერი 18:00- http://mediamonitoring.ge/mms/includes/video/video.php?id=4366721
I არხი - მოამბე 18:00- http://mediamonitoring.ge/mms/includes/video/video.php?id=4366662
იმედი - ქრონიკა 17:00- http://mediamonitoring.ge/mms/includes/video/video.php?id=4366581
ტელეკომპანია იბერია - ახალი ამბები 17:00-
http://mediamonitoring.ge/mms/includes/video/video.php?id=4366536
რუსთავი 2 - კურიერი 15:00- http://mediamonitoring.ge/mms/includes/video/video.php?id=4366311
I არხი - მოამბე 16:00- http://mediamonitoring.ge/mms/includes/video/video.php?id=4366280
პალიტრა ტვ - პალიტრა ნიუს 16:00-
http://mediamonitoring.ge/mms/includes/video/video.php?id=4365187
--- 

05.04.2017
არხი: 	I არხი
გადაცემა: მოამბე 20:00
ბოლო წლების განმავლობაში, ქვეყანაში შობადობის ყველაზე დაბალი მაჩვენებელი ფიქსირდება. საქსტატის მონაცემებით, 2016 წელს, საქართველოში 56 569 ბავშვი დაიბადა – ასეთი დაბალი შობადობა საქართველოში 2008 წლის შემდეგ არ ყოფილა. სტატისტიკა ადასტურებს, რომ გაზრდილია მე-2 და მომდევნო შვილის გაჩენის მაჩნენებელი, თუმცა შემცირებულია პირველი შვილის წილი, ასევე იკლებს რეგისტრირებულ ქორწინებათა რაოდენობაც.
http://mediamonitoring.ge/mms/includes/video/video.php?id=4367070
--- 

05.04.2017
არხი: I არხი
გადაცემა: მოამბე 20:00
სილამაზის ცენტრებზე კონტროლი მკაცრდება. რეგიონებში მიმდინარეობს რისკების შემცველი სალონების შემოწმება. როგორც ცნობილია გეგმიური მონიტორინგი ყოველწლიურად განხორციელდება. ესთეტიკური სალონებისთვის სავალდებულოა რეგისტრაცია და ნორმების დაკმაყოფილება, რომლის მიხედვითაც კოსმეტოლოგიურმა დაწესებულებებმა სპეციალური აღჭურვილობით სტერილიზაცია უნდა განახორციელონ. სანიტარული ნორმების დარღვევის შემთხვევაში დაწესებულება გაფრთხილებას მიიღებს. ხელმეორედ ჰიგიენური ნორმების დარღვევის შემთხვევაში საქმე ადმინისტრაციულ სამართალ დარღვევად შეფასდება და სასამართლო განიხილავს.
http://mediamonitoring.ge/mms/includes/video/video.php?id=4367069
რუსთავი 2 - კურიერი 21:00- http://mediamonitoring.ge/mms/includes/video/video.php?id=4366982
მაესტრო - კონტაქტი რვაზე- http://mediamonitoring.ge/mms/includes/video/video.php?id=4367029
--- 

05.04.2017
არხი: 	რუსთავი 2
გადაცემა:   კურიერი 21:00
დეპუტატებმა დღეს პირველი მოსმენით მიიღეს კანონი, რომელიც თამბაქოზე კონტროლს კიდევ უფრო ამკაცრებს. კანონი, რომლის განხილვაც პარლამენტმა უკვე დაიწყო, ყველანაირ რეკლამას, მარკეტინგულ აქტივობას და გაყიდვის წერტილებში თამბაქოს გამოსაჩენ ადგილებზე განთავსებასაც კრძალავს.  მოვაჭრეები ამბობენ, რომ ეს მცირე ბიზნესზე დრამატულად აისახება. დავით სერგეენკო- „რეფორმები რაც  იწყება საქართველოში  მთელი მსოფლიოს მასშტაბით დიდი ხანია დაწყებულია, მათთვის ეს სიახლე არ უნდა იყოს. ის თუ მათ გაყიდვები შეუმცირდებათ მე პირადად მხოლოდ გამიხადება,  რადგან ეს ჩვენ შეგვიმცირებს ჯანდაცვის ხარჯებს და ბევრად მეტი ადამიანი იქნება ჯანმრთლი და იცხოვრებს უფრო ხანგრძლივად“
I არხი მოამბე 20:00- http://mediamonitoring.ge/mms/includes/video/video.php?id=4367051
იმედი - ქრონიკა 20:00- http://mediamonitoring.ge/mms/includes/video/video.php?id=4366823
ტვ პირველი საქმის კურსი 22:30-
http://mediamonitoring.ge/mms/includes/video/video.php?id=4367118
მაესტრო - კონტაქტი რვაზე- http://mediamonitoring.ge/mms/includes/video/video.php?id=4367025
--- 

05.04.2017
არხი: 	I არხი
გადაცემა: მოამბე 18:00
ბავშვის ინტერესებზე მორგებული კანონპროექტი – პარლამენტი შვილად აყვანის წესს მეორე მოსმენით განიხილავს. კანონპროექტის თანახმად, ცვლილებები რამდენიმე მიმართულებით იგეგმება. მშვილებელსა და ბავშვს შორის ასაკობრივი სხვაობის მინიმალური ზღვარი 16 - მაქსიმალური კი 45 წელი განისაზღვრა. იზღუდება პირდაპირი წესით მიშვილება. ასევე, თუ ბავშვის აყვანის მსურველი უარს 2-ჯერ განაცხადებს, ის რიგს დაკარგავს და რეგისტრაციის გავლა ხელახლა მოუწევს. მომავალ მშობლებს სახელმწიფო მეტ პასუხისმგებლობას აკისრებს, მათ სპეციალური ტრენინგებისა და სერტიფიცირების გავლა მოუწევთ.
http://mediamonitoring.ge/mms/includes/video/video.php?id=4366707
--- 

05.04.2017
არხი: რუსთავი 2
გადაცემა: კურიერი 18:00
6 წლის ნინო დეკანოიძეს დახმარება სჭირდება. მას ექიმებმა თირკმლის ქრონიკული უკმარისობა დაუდგინეს. ნინოს სასწრაფოდ ესაჭიროება მკურნალობა. დახმარების მსურველებს თანხის ჩარიცხვა საქართველოს ბანკის ანგარიშის ნომერზე შეუძლიათ.
http://mediamonitoring.ge/mms/includes/video/video.php?id=4366610
--- 

05.04.2017
არხი: ერთსულოვნება
გადაცემა: განთიადი
ფსიქიკური ჯანმრთელობისა და ნარკომანიის პრევენციის ცენტრი ახალ განყოფილებებს გახსნის. ექიმი-ნარკოლოგი ხათუნა თოდაძე ახალ პროგრამაზე ისაუბრებს.
http://mediamonitoring.ge/mms/includes/video/video.php?id=4366102
--- 


ინტერნეტი
06.04.2017 
მედიასაშუალება: http://www.ipress.ge/new/67378-zurab-chiaberashvili-sergeenko-gharib-moqalaqeebze-tveshi-2-milion-laramde-tankhas-zogavs
ზურაბ ჭიაბერაშვილი: სერგეენკო ღარიბ მოქალაქეებზე თვეში 2 მილიონ ლარამდე თანხას ზოგავს
ფრაქცია “ევროპული საქართველოს” წევრის ზურაბ ჭიაბერაშვილის განცხადებით, ოქტომბრიდან დღემდე საარსებო შემწეობის გარეშე 53,000-მდე მოქალაქე დარჩა.  “მეექვსე თვეა, მილიარდერი ივანიშვილის მთავრობა ათიათასობით სოციალურად დაუცველ ოჯახს ართმევს საარსებო შემწეობას იმ ფონზე, როდესაც ამავე მთავრობის არასწორი ეკონომიკური პოლიტიკით ხალხი უფრო და უფრო ღარიბდება. ჯანდაცვის სამინისტროს ოფიციალური მონაცემებიდან ჩანს, რომ ოქტომბრიდან დღემდე შემწეობაშეჩერებული 53,000 მოქალაქიდან - 7,000 ბავშვია - ყველაზე დიდი დარტყმა პენსიონერებმა მიიღეს: შემწეობა მოეხსნა 17,000 პენსიონერს. მათგან უმეტესობა მარტოხელა მოხუცია. - უდიდესი ნაწილი - 43,000 მოქალაქე სოფლად ცხოვრობს. არადა მთავრობის არასწორი ეკონომიკური პოლიტიკის გამო ხალხს განსაკუთრებით სოფლად გაუჭირდა.  - კლება სხვებზე მეტად ყველაზე გაჭირვებულ, ყველაზე დაბალქულიან - 0-დან 30,000-მდე და 30,000-57,000 ქულების ჯგუფებშია. ეს ჯგუფები ყოველ პირზე, შესაბამისად, 60 და 50 ლარს იღებენ. ეს პირდაპირ მიუთითებს, რომ საარსებო შემწეობის მოხსნის საფუძველი თანხების დაზოგვაა. ზემოთ აღწერილი სურათი გვაძლევს საფუძველს, ვთქვათ, რომ სერგეენკოს პოლიტიკის შედეგად ყველაზე მეტად სოფლად მცხოვრები მარტოხელა პენსიონერები ზარალდებიან, თუმცა საარშებო შემწეობის შეჩერება შეეხო ყველა ასაკობრივ ჯგუფს და ყველა ოჯახს, მიუხედავად წევრთა რაოდენობისა. მონაცემების მიხედვით, დავით სერგეენკო ღარიბ მოქალაქეებზე თვეში დაახლოებით 2 მლნ ლარამდე ზოგავს. “ევროპული საქართველო” მიიჩნევს, რომ საარსებო შემწეობა უნდა აღუდგეს სოციალურად დაუცველ ყველა ოჯახს, რომელიც დევით სერგეენკოს პოლიტიკური მოტივაციის გამო უსახსროდ დარჩა და რომლის მდგომარეობას ბიძინა ივანიშვილის მთავრობის მავნებლური ეკონომიკური პოლიტიკა კიდევ უფრო გაუსაძლის ხდის,” - განაცხადა ზურაბ ჭიაბერაშვილმა.
--- 

05.04.2017 
მედიასაშუალება: http://epn.ge/?id=43032 
სერგეენკო: დღის განმავლობაში გაირკვევა, პრეზიდენტის მოხსენებას რომელი მინისტრები დაესწრებიან
საქართველოს შრომის, ჯანმრთელობისა და სოციალური დაცვის მინისტრის დავით სერგეენკოს ინფორმაციით, დღის განმავლობაში გაირკვევა თუ რომელი მინისტრები დაესწრებიან პრეზიდენტის ყოველწლიურ მოხსენებას. როგორც სერგეენკომ აღნიშნა, აღნიშნულთან დაკავშირებით კონსულტაციები მიმდინაროებს. "რამდენადაც ვიცი პრემიერ-მინისტრი და მინისტრთა კაბინეტი ესწრებიან პრეზიდენტის მოხსენებას. თუ კონკრეტულად რა შემადგენლობა იქნება, ვფიქრობ, რომ ეს დღის განმავლობაში დაზუსტდება", - განაცხადა სერგეენკომ. რაც შეეხება დებატების ფორმატს, მინისტრის თქმით, პარლამენტი არის ის ადგილი, სადაც უნდა იყოს დებატები. "ვფიქრობ დებატები იქნება კონსტრუქციული, საქმიანი და შედეგზე ორიენტირებული. საკითხების წინასწარ განსაზღვრა რთულია", - აღნიშნა სერგეენკო. შეგახსენებთ, რომ 7 აპრილს ქუთაისის პარლამენტში საქართველოს პრეზიდენტი გიორგი მარგველაშვილი ყოველწლიური მოხსენებით წარსდგება. სხდომა დებატების ფორმატში სხდომას ქვეყნის პრემიერ-მინისტრი გიორგი კვირიკაშვილი და რამდენიმე მინისტრი დაესწრება.
--- 

05.04.2017 
მედიასაშუალება:  http://www.interpressnews.ge/ge/sazogadoeba/426393-roman-gociridze-tsamlebis-ureceptod-gacemis-akrdzalvis-proeqti-chavarda.html?ar=A
რომან გოცირიძე - წამლების ურეცეპტოდ გაცემის აკრძალვის პროექტი ჩავარდა
ფრაქცია ”ნაციონალური მოძრაობის” თავმჯდომარის რომან გოცირიძის განცხადებით, წამლების ურეცეპტოდ გაცემის აკრძალვის პროექტი ჩავარდა. როგორც ოპოზიციონერმა დეპუტატმა პარლამენტის პლენარულ სხდომაზე განაცხადა, ნებისმიერი ქალაქის ნებისმიერ აფთიაქში ნებისმიერი დასახელების წამლის ურეცეპტოდ ყიდვა შესაძლებელია. მისი თქმით, ეს იმიტომ მოხდა, რომ პროგრამა მოუმზადებელი იყო. ”ჩვენ გვაქვს მწარე გამოცდილება წამლების ურეცეპტოდ გაცემის აკრძალვასთან დაკავშირებით. დღეს ქუთაისში რაღაც წამალი ვიყიდე და არავითარი რეცეპტი არ დამჭირდა, ეს ასეა თბილისშიც. ეს პროგრამა ჩავარდა, ჩაფლავდა, რადგან ის მოუმზადებელი იყო”, - განაცხადა გოცირიძემ პარლამენტის პლენარულ სხდომაზე. აღნიშნული განცხადება გოცირიძემ სესიაზე თამბაქოს მოხმარების რეგულაციების მიმართულებით ინიცირებული საკანონმდებლო პროექტის განხილვისას გააკეთა. როგორც მან აღნიშნა, თამბაქოს მოხმარების აკრძალვის კუთხით შემუშავებულ ინიციატივებს მხარს უჭერს, მაგრამ კანონი, ამოქმედების შემდეგ, ფარატინა ქაღალდად არ უნდა გადაიქცეს.
--- 

05.04.2017 
მედიასაშუალება: http://www.interpressnews.ge/ge/sazogadoeba/426356-giorgi-kvirikashvili-gaguas-klinikis-akhali-korpusis-gakhsnas-daestsro.html?ar=A
გიორგი კვირიკაშვილი ”გაგუას კლინიკის” ახალი კორპუსის გახსნას დაესწრო
პრემიერ-მინისტრი გიორგი კვირიკაშვილი ”გაგუას კლინიკის” ახალი კორპუსის გახსნას დაესწრო. როგორც გიორგი კვირიკაშვილმა სიტყვით გამოსვლისას განაცხადა, ეს არის 100-საწოლიანი კლინიკა, რომლის სტრატეგიაც არის მოემსახუროს ყველა სოციალური ფენის წარმომადგენელს. პრემიერმა მადლობა გადაუხადა დავით გაგუას იმისთვის, რომ ასეთი ობიექტი შეემატა დღეს საქართველოს ჯანდაცვის სისტემას. ”მე ძალიან მახარებს, რომ სწორი პარტნიორობით სახელმწიფოსა და კერძო სექტორს შორის საყოველთაო ჯანდაცვის ფარგლებში განხორციელებული თანამშრომლობით შესაძლებელი გახდა საქართველოში გვქონდეს ასეთი თანამედროვე კლინიკები. რაც განსაკუთრებით მახარებს, არის ის, რომ კლინიკა აღჭურვილია შეზღუდული შესაძლებობების მქონე პირთათვის. აქ არის სრული კომფორტი ყველა ჩვენი თანამოქალაქისთვის”, - განაცხადა კვირიკაშვილმა. როგორც პრემიერმა აღნიშნა, კლინიკა ძალიან მნიშვნელოვანი ინვესტიციების შედეგად აშენდა. მისივე თქმით, საყოველთაო ჯანდაცვის პროგრამის ფარგლებში ჰოსპიტალურ სექტორში ძალიან ბევრი ინვესტიციები ხორციელდება. ”საქართველო ნამდვილად არის პიონერი. ნამდვილად გვაქვს საამაყო, რომ ჩვენმა ქვეყანამ შეძლო საყოველთაო ხელმისაწვდომობის შექმნა იმისთვის, რომ ჩვენს თანამოქალაქეებს დღეს არ ეშინოდეთ სამედიცინო მომსახურების. ეს არის ძალიან დიდი მიღწევა”, - განაცხადა გიორგი კვირიკაშვილმა და აღნიშნა, რომ ამ მიღწევაში ძალიან დიდი როლი აქვს ჯანმრთელობის მინისტრს დავით სერგეენკოს. ”გაგუას კლინიკის ” ახალი კორპუსი 100 საწოლზეა გათვლილი. კლინიკის გახსნას ასევე დაესწრნენ შრომის, ჯანმრთელობისა და სოციალური დაცვის მინისტრი დავით სერგეენკო, თბილისის მერი დავით ნარმანია.
პირველი.ქომ.ჯი- http://pia.ge/post/113226-tbilissi-axali-klinika-gaixsna
--- 

05.04.2017 
მედიასაშუალება:  http://www.interpressnews.ge/ge/sazogadoeba/426361-davith-sergeenko-gaguas-klinika-ar-aris-elitaruli-datsesebuleba-mkholod-mdidrebisthvis-es-aris-yvelasthvis-khelmisatsvdomi.html?ar=A
დავით სერგეენკო - ”გაგუას კლინიკა” არ არის ელიტარული დაწესებულება მხოლოდ მდიდრებისთვის, ეს არის ყველასთვის ხელმისაწვდომი
ეს არ არის ელიტარული დაწესებულება მხოლოდ მდიდრებისთვის, ეს არის ყველასთვის ხელმისაწვდომი, - ამის შესახებ შრომის, ჯანმრთელეობისა და სოციალური დაცვის მინისტრმა დავით სერგეენკომ ”გაგუას კლინიკის” ახალი კორპუსის გახსნაზე განაცხადა. როგორც მინისტრმა აღნიშნა, ის ბრწყინვალე გუნდი, რომელიც ამ კლინიკაში მუშაობს, ამ ახალი ტექნოლოგიური შესაძლებელობებით კიდევ უფრო ბევრის მიღწევას შეძლებს. ”მე მინდა მივულოცო მოსახლეობას ეს ახალი შესაძლებლობა, რაც გაუჩნდა საქართველოს ჯანდაცვის სისტემას. ეს მართლაც ბრწყინვალე მაგალითია კერძო და სახელმწიფო პარტნიორობის”, - განაცხადა დავით სერგეენკომ. ჯანდაცვის სამინისტროს ინფორმაციით, ”გაგუას კლინიკის” ახალი კორპუსი 100 საწოლზეა გათვლილი და უახლესი სამედიცინო ტექნიკით არის აღჭურვილი. ადგილზე ორსულისა და ბავშვის ჯანმრთელობის მიმართულებით ყველა სამედიცინო სერვისის მიწოდება ერთ სივრცეში განხორციელდება. განახლებულ კლინიკაში სამედიცინო მომსახურების მიღებას ყველა სოციალური ფენის წარმომადგენელი შეძლებს. ახალ კლინიკაში 300-მდე თანამშრომელი, აქედან 30 -მდე მეცნიერებათა დოქტორი დასაქმდება. ამ დროისთვის ”გაგუას კლინიკას” წელიწადში 4000 მშობიარეს მიღება შეუძლია, ახალი კორპუსის მეშვეობით კი, ეს მონაცემები მნიშვნელოვნად გაიზრდება. ფართობი 10 000 კვ.მ. ფართობს მოიცავს და ის შშმ პირებზე სრულადაა ადაპტირებული. შენობა ენერგოეფქტურია და აღჭურვილია სახანძრო უსაფრთხოების სისტემით. კლინიკური ფუნქციების გარდა, ”გაგუას კლინიკას” სასწავლო დაწესებულების დანიშნულებაც ექნება. კლინიკა ყველა სახელმწიფო პროგრამაში იქნება ჩართული.
--- 

05.04.2017 
მედიასაშუალება:  http://www.interpressnews.ge/ge/sazogadoeba/426354-giorgi-kvirikashvili-klinikis-akhali-korpusis-gakhsnaze-tsina-ckhovrebashi-eqimi-viyavi-asethi-klinikebi-rom-chemi-studentobisas-yofiliyo-iqneb-profesiith-memushava.html?ar=A
გიორგი კვირიკაშვილი კლინიკის ახალი კორპუსის გახსნაზე - წინა ცხოვრებაში ექიმი ვიყავი, ასეთი კლინიკები რომ ჩემი სტუდენტობისას ყოფილიყო, იქნებ პროფესიით მემუშავა
ასეთი კლინიკები რომ ყოფილიყო ჩემი სტუდენტობის პერიოდში, ვინ იცის, იქნებ ჩემი პროფესიით მემუშავა მთელი ცხოვრება, - ამის შესახებ საქართველოს პრემიერ-მინისტრმა გიორგი კვირიკაშვილმა გაგუას კლინიკის ახალი კორპუსის გახსნაზე განაცხადა. როგორც გიორგი კვირიკაშვილმა აღნიშნა, „ამ კლინიკის კედლებში დაიბადება საქართველოს მომავალი“. ”როგორც ცნობილ ფილმშია ნათქვამი, „ომამდე ტანკისტი ვიყავიო“, მეც შემიძლია გითხრათ, რომ წინა ცხოვრებაში ვიყავი ექიმი. ასეთი კლინიკები რომ ყოფილიყო ჩემი სტუდენტობის პერიოდში, ვინ იცის, იქნებ, ჩემი პროფესიით მემუშავა მთელი ცხოვრება. მე მიხარია, რომ ადამიანებმა, რომლებმაც მეტი ერთგულება გამოიჩინეს ამ პროფესიის მიმართ, დღეს შექმნეს ასეთი მშევნიერი კლინიკა”, - განაცხადა პრემიერ-მინისტრმა.
--- 

05.04.2017 
მედიასაშუალება:  http://epn.ge/?id=43067
საქართველოს პარლამენტმა „თამბაქოს კონტროლის შესახებ“ კანონპროექტი პირველი მოსმენით მიიღო
85 მომხრე არც ერთ წინააღმდეგი, საქართველოს პარლამენტმა „თამბაქოს კონტროლის შესახებ“ და მისი თანმდევი კანონპროექტები პირველი მოსმენით მიიღო. კანონპროექტის თანახმად, სახლისა და საპატიმრო დაწესებულებების გარდა, ყველა ტიპის შენობაში მოწევის სრულ აკრძალვას ითვალისწინებს. თამბაქოს კონტროლის ალიანსის ინფორმაციით, ასევე აიკრძალება თამბაქოს ნაწარმის რეკლამა (მათ შორის, ვიტრინებზე და სავაჭრო ობიექტის შიგნით გამოფენა), პოპულარიზაცია და სპონსორობა. სამედიცინო გაფრთხილების ზომა 30-დან 65%-მდე მოიმატებს. ამასთან, დაჯარიმების წესი გამარტივდება და გაიზრდება საჯარიმო სანქციები.
--- 

05.04.2017 
მედიასაშუალება:  http://www.interpressnews.ge/ge/sazogadoeba/426370-davith-sergeenko-thu-thambaqos-gayidvebi-shemcirdeba-gamikhardeba-radgan-es-jandacvis-kharjebs-shegvimcirebs.html?ar=A
დავით სერგეენკო - თუ თამბაქოს გაყიდვები შემცირდება, გამიხარდება, რადგან ეს ჯანდაცვის ხარჯებს შეგვიმცირებს
თამბაქოს ინდუსტრიას თუ გაყიდვები შეუმცირდება, მე პირადად მხოლოდ გამიხარდება, რადგან ეს ჩვენ ჯანდაცვის ხარჯებს შეგვიმცირებს, - ამის შესახებ შრომის, ჯანმრთელობისა და სოციალური დაცვის მინისტრმა დავით სერგეენკომ ჟურნალისტებს განუცხადა. აღნიშნულით მინისტრი მწარმოებელი კომპანიების წარმომადგენლების პრეტენზიას გამოეხმაურა, რომლებიც აცხადებენ, რომ თამბაქოზე კონტროლის გამკაცრებით მათ ბიზნესს ზიანი მიადგება. როგორც სერგეენკომ აღნიშნა, თამბაქოს კონტროლის ღონისძიებები აუცილებლად არის გასატარებელი. ”ასეთი ტიპის ცვლილებები, რაც ახლა იწყება საქართველოში, მთელი მსოფლიოს მასშტაბით, მათ შორის საბჭოთა ქვეყნებშიც, დიდი ხანია დაწყებულია. მათთვის ეს სიახლე არ უნდა იყოს. ის, თუ მათ გაყიდვები შეუმცირდებათ, მე, პირადად, მხოლოდ გამიხარდება, რადგანაც ეს ჩვენ ჯანდაცვის ხარჯებს შეგვიმცირებს, ბევრად მეტი ადამიანი იქნება ჯანმრთელი და იცხოვრებს უფრო ხანგრძლივად”, - განაცხადა დავით სერგეენკომ. პარლამენტი პირველი მოსმენით დღეს თამბაქოს კონტროლის კანონში ცვლილებების პაკეტს განიხილავს, რომელიც ითვალისწინებს მოწევის სრულ აკრძალვას ყველა ტიპის შენობაში, გარდა საცხოვრებელი სახლისა და საპატიმრო დაწესებულებებისა.
--- 

05.04.2017 
მედიასაშუალება:  http://kvira.ge/321341
აკაკი ზოიძე: ერთი წლის თავზე, თამბაქოს მოხმარება უკვე სრულად აიკრძალება
„ერთი წლის თავზე, თამბაქოს მოხმარება უკვე სრულად აიკრძალება “, – ამის შესახებ ჯანდაცვის საპარლამენტო კომიტეტის თავმჯდომარემ, აკაკი ზოიძემ ჟურნალისტებთან საუბრისას განაცხადა. დეპუტატი მიიჩნევს, რომ მსოფლიოში რაც უფრო ჩქარა გაკოტრდება თამბაქოს ბიზნესი, მით უკეთესი იქნება. მისი თქმით, ერთი წლის განმავლობაში, გარდამავალი დებულების შესაბამისად, რესტორნებსა და კაფეებში შესაძლებელი იქნება ცალკე ადგილების გამოყოფა მწეველებისთვის, თუმცა ეს არ უნდა იყოს არაუმეტეს 20 %-ისა. „მაგრამ ერთი წლის თავზე, თამბაქოს მოხმარება უკვე აიკრძალება სრულად. გარდამავალი პერიოდი საჭიროა იმისთვის, რომ ადამიანები მიეჩვიონ ახალ წესს. მოწევა აიკრძალება თავშეყრის ნებისმიერ ადგილში და საზოგადოებრივ დაწესებულებებში. ეს არ ეხება კერძო საცხოვრებელ სახლებს და პენიტენციურ დაწესებულებებს. ასევე, დასაშვები იქნება აეროპორტის სატრანზიტო ტერმინალში“, – განაცხადა ზოიძემ. მისივე თქმით, მიუხედავად ახალი რეგულაციებისა, მწეველების რაოდენობა, სავარაუდოდ, მხოლოდ 1- 2 %-ით შემცირდება. „1 და 2%-ის დაკლება ტრილიონობით შემოსავლიანი ინდუსტრიისთვის არაფერია. პირიქით, აქციზის ზრდასთან ერთად, ისინი ბევრად უკეთეს მდგომარეობაში არიან. მე, როგორც ჯანდაცვის კომიტეტის თავმჯდომარეს, მიმაჩნია, რომ რაც ჩქარა გაკოტრდება თამბაქოს ბიზნესი მსოფლიოში, მით უკეთესი იქნება,“ – განაცხადა აკაკი ზოიძემ. პარლამენტში თამბაქოს კონტროლთან დაკავშირებით მომზადებული საკანონმდებლო ცვლილებების პაკეტი დღეს უნდა განიხილონ.
ინტერპრესნიუს.ჯი- http://www.interpressnews.ge/ge/sazogadoeba/426328-akaki-zoidze-rac-ufro-chqara-gakotrdeba-thambaqos-biznesi-msoflioshi-mith-ukethesi-iqneba.html?ar=A
--- 

მედიასაშუალება:  http://www.info9.ge/sazogadoeba/169080-daavadebatha-kontroli-erovnul-centrshi-adgilobrivi-thvithmmarthvelobis-tsarmomadgenlobasthan-samushao-shekhvedra-gaimartha.html?lang=ka-GE
დაავადებათა კონტროლის ეროვნულ ცენტრში ადგილობრივი თვითმმართველობის წარმომადგენლობასთან სამუშაო შეხვედრა გაიმართა
დაავადებათა კონტროლისა და საზოგადოებრივი ჯანმრთელობის ეროვნულ ცენტრში, ადგილობრივი თვითმმართველობის წარმომადგენლობასთან სამუშაო შეხვედრა გაიმართა. ღონისძიებაში მონაწილეობა შრომის, ჯანმრთელობისა და სოციალური დაცვის სამინისტროს, რეგიონული განვითარებისა და ინფრასტრუქტურის სამინისტროს, ადგილობრივი თვითმმართველობისა და დაავადებათა კონტროლისა და საზოგადოებრივი ჯანმრთელობის ხელმძღვანელმა პირებმა მიიღეს. სამუშაო შეხვედრის მიზანი საზოგადოებრივი ჯანმრთელობის, ინფექციების პრევენციისა და კონტროლის ღონისძიებათა გატარების მიმართულებით, თანამშრომლობის გაძლიერებაა. შეხვედრაზე C ჰეპატიტის ელიმინაციის და სხვა გადამდებ დაავადებაა პრევენციის მიზნით დასახული ღონისძიებების, ასევე, მთავრობის 2015 წლის 14 სექტემბრის #473 დადგენილებით დამტკიცებული „ ტექნიკური რეგლამენტი - საზოგადოებრივი მნიშვნელობის დაწესებულებებში ესთეტიკური და კოსმეტიკური პროცედურების წარმოებისას ინფექციების პრევენციის და კონტროლის სანიტარული ნორმების“ განხორციელების გზები განიხილეს.
--- 

05.04.2017 
მედიასაშუალება:  http://medianews.ge/ge/gemudarebit-dagvekhmaret-2-tslis-sabas-gadasarchenad-odjakhi-dakhmarebas-itkhovs/24464
`გემუდარებით, დაგვეხმარეთ...`- 2 წლის საბას გადასარჩენად ოჯახი დახმარებას ითხოვს
2 წლის საბა კილასონიას თავში სიმსივნური წარმონაქმნი აღმოაჩნდა. მისი მკურნალობისთვის საჭირო თანხა ოჯახს არ აქვს. საბას მამიდა ბავშვის სიცოცხლის გადასარჩენად საზოგადოებას დახმარებას სთხოვს. "ჩემო მეგობრებო და არამეგობრებო, ძალიან დიდი თხოვნა მაქვს თქვენთან... ჩვენი საბა რომელიც მხოლოდ 2 წლისაა, ძალიან ცუდადაა და თქვენი დახმარება გვჭირდება სასწრაფოდ... თავში აღმოაჩნდა სიმსივნური წარმონაქმნი, რომელიც არის სასწრაფო საოპერაციო. საკმაოდ დიდი თანხაა საჭირო იმისთვის რომ საბა გადავიყვანოთ თურქეთში და ვუმკურნალოთ (საწყის ეტაპზე დაახლოებით 30000 დოლარი). თუ რამით შეგიძლიათ,თუნდაც 1 ლარით ან ამ პოსტის გაზიარებით, გემუდარებით დაგვეხმარეთ... არ ვიცი სხვანაირად როგორ გთხოვოთ მართლა არ ვიცი", -წერს საბას მამიდა სოციალურ ქსელში.
--- 

 

ბეჭდვითი მედია
_____________________________________________________________________________ 
06.04.2017 
მედიასაშუალება: 	გზა
საყოველთაო დაზღვევის პლუს-მინუსები
სადაზღვეო სისტემა ცვლილებების მოლოდინშია. ამ თვეში უკვე განხორციელდა ერთი ცვლილება. კერძოდ, საყოველთაო და კერძო პაკეტები გაიმიჯნა, რასაც საზოგადოების არაერთგვაროვანი შეფასება მოჰყვა. შევეცადეთ, გაგვერკვია, ვის როგორ შეეხება ახალი ინიციატივა და რა ცვლილებებს უნდა ველოდოთ... ლაშა ნიკოლაძე, შრომის, ჯანმრთელობისა და სოციალური დაცვის მინისტრის მრჩეველი: -23 მარტს, მინისტრი და სადაზღვევო კომპანიების პირველი პირები ამ თემაზე ერთმანეთს შეხვდნენ, გაირკვა, რომ ისინი ამ ცვლილებას დადებითად აფასებდნენ, რადგან ასეთი ტიპის ცვლილებამ სადაზღვევო კომპანიებს მეტი კომფორტი შეუქმნა. განსაკუთრებით, ეს შეეხება საშუალო და მაღალშემოსავლიან ადამიანებს, რაც საკმაოდ დიდი მუხტია იმისათვის, რომ სადაზღვევო კომპანიებმა მეტი ადამიანი დააზღვიონ. მე მათ რამდენჯერმე შევხვდი და კიდევ რაღაც საკითხებზე ერთობლივად მუშაობენ. ვიდრე მთავრობას საბოლოო ვარიანტს წარვუდგენთ, ბოლო დეტალებსაც დავაზუსტებთ... აქამდე ასეთი პრინციპი იყო: თუ კერძო დაზღვევა ჰქონდა ადამიანს, ის სახელმწიფო სერვისით ვერ სარგებლობდა, ეს ცვლილებები კი, მათივე, სადაზღვევო კომპანიების მფლობელების სიტყვებით რომ ვთქვათ, - გაცილებით მეტ დაზღვეულს გულისხმობს, ვიდრე წინა პროგრამის დროს იყო შესაძლებელი. -ამ ინფორმაციის გავრცელებისთანავე, თითქმის ყველა კლინიკაში დაზღვეულს განსხვავებული პრიობები შესთავაზეს. როგორ მოაგვარებენ ამ საკითხს, რამდენად იქნება დაცული კლინიკის მხრიდან ე.წ. თავის არიდებისგან და რა მექანიზმები აქვს ჯანდაცვის სამინისტროს შემუშავებული, მსგავსი პრევენციისთვის? -საინტერესოა, რატომ შესთავაზეს განსხვავებული პირობები, ჯერ ხომ ახალი პროგრამა არ ამოქმედებულა? არაფერი შეცვლილა კლინიკისა და ადამიანებისთვისაც და მსგავს შემთხვევებში, კლინიკა იქცევა არაკეთილსინდისიერად და ბენეფიციარმა აუცილებლად უნდა ისარგებლოს ცხელი ხაზით და დეტალურად უნდა აღწერონ კლინიკა და დარღვევები. -"ჯანდაცვა" კლინიკების მომსახურების მონიტორინგს ახორციელებს? -რა თქმა უნდა, არსებობს სპეციალური მონიტორინგის სამსახური, რომელიც ყველა კლინიკას ყოველდღიურად ამოწმებს, მაგრამ როგორც ჩანს, რაღაც გადაცდომები მაინც ხდება. ამის გამოვლენის ყველაზე საუკეთესო საშუალება კი, თავად ბენეფიციარია.

06.04.2017 
მედიასაშუალება:რეზონანსი
სერგეენკო: თამბაქოს გაყიდვის შემცირება ჯანდაცვის ხარჯებს შეამცირებს
“თამბაქოს ინდუსტრიას თუ გაყიდვები შეუმცირდება, გამიხარდება, რადგან ეს ჯანდაცვის ხარჯებს შეგვიმცირებს, – განაცხადა ჯანდაცვისა და სოციალური დაცვის მინისტრმა დავით სერგეენკომ. ​როგორც სერგეენკომ აღნიშნა, თამბაქოს კონტროლის ღონისძიებები აუცილებლად არის გასატარებელი. ”ასეთი ტიპის ცვლილებები, რაც ახლა იწყება საქართველოში, მთელი მსოფლიოს მასშტაბით, მათ შორის პოსტსაბჭოთა ქვეყნებშიც, დიდი ხანია დაწყებულია. მათთვის ეს სიახლე არ უნდა იყოს. თუ მათ გაყიდვები შეუმცირდებათ, მე, პირადად, მხოლოდ გამიხარდება, რადგანაც ეს ჩვენ ჯანდაცვის ხარჯებს შეგვიმცირებს, ბევრად მეტი ადამიანი იქნება ჯანმრთელი და იცხოვრებს უფრო ხანგრძლივად”, – განაცხადა სერგეენკომ.
http://mediamonitoring.ge/mms/includes/image.php?id=4367228&name=06.04.2017+-+%E1%83%A0%E1%83%94%E1%83%96%E1%83%9D%E1%83%9C%E1%83%90%E1%83%9C%E1%83%A1%E1%83%98&p=1&lang=Ge
--- 

06.04.2017 
მედიასაშუალება:რეზონანსი
უმუშევრობა რეალურად 34%-ის ფარგლებშია
საქართველოში უმუშევრობის გადაჭრის გზები ჯერჯერობით არ არსებობს. მთავრობა მხოლოდ ციფრებს ამცირებს, რეალურად კი უმუშევართა მაჩვენებელი მაღალია და ქვეყანაში 34%-ის ფარგლებშია. გაერთიანებულ პროფკავშირებში მიაჩნიათ, რომ უმუშევართა რიცხვს ემატება იმ ადამიანების რაოდენობა, რომელთა საარსებო მინიმუმი 157 ლარია. ასეთი მოსახლეობის 22%-ია. ოფიციალური მონაცემების მიხედვით, უმუშევართა პიკური მაჩვენებელი 2009 წელს დაფიქსირდა. "საქსტატის" ინფორმაციით, მაშინ 335 000 ადამიანი (16.9%) იყო სამსახურის გარეშე. 2012 წელს მაჩვენებელი 305 000-მდე შემცირდა (15%), ხოლო 2015 წელს უმუშევრობის დონემ 12%-ს მიაღწია და დღეის მდგომარეობით, 241 000 ადამიანი ითვლება უმუშევრად. საქართველოში უმუშევრობის პრობლემაზე საუბრობს "რეზონანსთან" გაერთიანებული პროფკავშირების ხელმძღვანელი ირაკლი პეტრიაშვილი. ის სტატისტიკის ეროვნული სამსახურის მიერ გამოქვეყნებულ მონაცემს, რომლის მიხედვითაც ქვეყანაში უმუშევრობის დონე შემცირებულია, სანდოდ არ მიიჩნევს. "ჩვენთვის, პროფკავშირებისთვის უმუშევარია ისეთი ადამიანიც, რომელსაც საარსებო მინიმუმზე ნაკლები აქვს შემოსავალი. ასეთი დასაქმებულთა 22%-ია. ეს კატეგორია უნდა დაემატოს "საქსტატის" ოფიციალურ მაჩვენებელს (12%). თუ სახელმწიფო ამბობს, რომ ადამიანს არსებობისთვის სჭირდება 157 ლარი და არ გააჩნია, შესაბამისად, ის არც მუშაობს და საკუთარ თავსაც ვერ უზრუნველყოფს. გარდა ამისა, დასაქმებულად თვლიან იმ ადამიანს, რომელსაც 1000 კვ/მ მიწა აქვს სოფლად (არ აქვს მნიშვნელობა, ეწევა თუ არა მეურნეობას). სამწუხაროდ, მიწის ფლობა გლეხისთვის არ არის სოციალური შემოსავლის გარანტია. პრობლემას გლობალურად უნდა მივუდგეთ. ოფიციალური სტატისტიკით ვუპირისპირდებით სოფლად მცხოვრები ადამიანების კატეგორიას და ასევე საარსებო მინიმუმზე ნაკლები შემოსავლის მქონე ხალხს", - განუცხადა "რეზონანსს" პეტრიაშვილმა და იქვე ისაუბრა იმ ნაბიჯებზე, რომელიც მთავრობამ პრობლემის გამოსასწორებლად უნდა გადადგას. "პირველ რიგში, მთავრობამ რეალური სურათი უნდა აჩვენოს და ამის გასაჯაროების არ უნდა ეშინოდეს. როდესაც ჩვენ რეალობას მოწყვეტილი ვართ, პრობლემის მოგვარებასაც ვერ ვახერხებთ. უნდა იყოს შექმნილი შრომის ბირჟა, დასაქმების სახელმწიფო სამსახური, რომელიც დაითვლის, ვინ არის უმუშევარი, ვის სურს მუშაობა და ვერ შოულობს სამსახურს, რა კვალიფიკაცია გააჩნია მას. ასე ხდება მეტ-ნაკლებად ცივილიზებულ ქვეყნებში. სხვაგვარად ვერ მოვაგვარებთ პრობლემას და მუდამ კითხვის ნიშნები დარჩება, რომელსაც პასუხს მთავრობა ვერ გასცემს. ამ ეტაპზე რაც ხორციელდება, ნამდვილად არ არის ცუდი, ვგულისხმობ პროფესიულ გადამზადებას. ეს ნამდვილად წაადგება ჩვენს ქვეყანას, თუმცა არ არის საკმარისი. ჩვენ უნდა ვიცოდეთ უმუშევრობის რეალური სურათი და რეალური რიცხვები", - განუცხადა "რეზონანსს" პეტრიაშვილმა. უმუშევრობის მოგვარება დაუძლეველ პრობლემად ექცა მთელ ქვეყანას. აკადემიკოს ავთო სილაგაძის აზრით, პრობლემა საკმაოდ ღრმაა და ოფიციალური მონაცემები ბევრ პასუხგაუცემელ კითხვას ბადებს. "ეს არის ის პრობლემა, რომლის გამოსწორებაზე მთელმა ქვეყანამ უნდა იმუშაოს. ბოლო წლებში ნამდვილად შემცირდა უმუშევრობის დონე, მაგრამ 12% არ არის ადეკვატური მაჩვენებელი. დასაქმებულთა უმრავლესობას მიეკუთვნებიან ადამიანები, რომლებიც ფლობენ მიწის ნაკვეთს, თუნდაც არ ამუშავებდნენ მას. აქედან გამომდინარე, ოფიციალური სტატისტიკა ძალიან ბევრ პასუხგაუცემელ კითხვას ბადებს და რეალობას არ ასახავს. "საქსტატის" ინფორმაციით, უმუშევართა რაოდენობა - 241 000, 2012 წელთან შედარებით შემცირებულია, თუმცა პირადად მე მიმაჩნია, რომ გაცილებით მეტია ჩვენს ქვეყანაში დაუსაქმებელ ადამიანთა რაოდენობა, ვიდრე ეს სტატისტიკის სამსახურს აქვს მონაცემებში", - აღნიშნა სილაგაძემ. აკადემიკოსი ხაზს უსვამს იმ საკითხებსაც, რომლების გამოც ქვეყანაში უმუშევრობის პრობლემა მწვავედ დგას. "უპირველესად ყოვლისა, თავად უმუშევარი არ ცდილობს, დარეგისტრირდეს, რადგან იცის, რომ ვერც სამსახურს შესთავაზებს სახელმწიფო და ვერც შემწეობას ფინანსური დახმარების სახით. ნორმალურ ქვეყნებში, სადაც მოწესრიგებულია სისტემა და არსებობს დასაქმების სამსახური, მაღალია რეგისტრაციის მაჩვენებელიც. საქართველოში სისტემა მოუწესრიგებელია, ეს დიდი ხარვეზია. არ შეიძლება, პრეტენზია გვქონდეს ევროპელობაზე და სისტემა არ არსებობდეს. სახელმწიფომ, პირველ რიგში, უნდა განავითაროს ეროვნულ რესურსებზე დამყარებული წარმოება, მრეწველობა და სოფლის მეურნეობა. ამას არ უნდა განსაკუთრებით დიდი სახსრების მოზიდვა. ჩვენ აგრარული ქვეყანა ვართ და ნახევარზე მეტ პროდუქტს უცხოეთიდან ვიძენთ. მესმის, რომ ქვეყანას ამ ეტაპზე გაუჭირდება უმუშევრების ფინანსურად დახმარება, თუმცა ეტაპობრივად მუშაობა აუცილებლად უნდა დაიწყოს. ეროვნულ წარმოებაზე დამყარებული ახალი სამუშაო ადგილების შექმნა, ეს უნდა იყოს ქვეყნის უპირატესი მიზანი. მანამ კი ნებისმიერი სტატისტიკური მაჩვენებელი რეალობას მოკლებული იქნება, ისე როგორც ეს დღესაა", - განაცხადა სილაგაძემ. აღსანიშნავია ის ფაქტიც, რომ ბოლო 8 წლის განმავლობაში, ევროზონაში უმუშევრობა ყველაზე დაბალ ნიშნულზეა. გასული წლის განმავლობაში, ევროზონის ქვეყნებში 1 მილიონზე მეტად შემცირდა უმუშევართა რაოდენობა. ამის შედეგი ეკონომიკური მდგომარეობის გაუმჯობესებაა.
http://mediamonitoring.ge/mms/includes/image.php?id=4367171&name=06.04.2017+-+%E1%83%A0%E1%83%94%E1%83%96%E1%83%9D%E1%83%9C%E1%83%90%E1%83%9C%E1%83%A1%E1%83%98&p=1&lang=Ge

06.04.2017 
მედიასაშუალება:	ახალი თაობა
რომან გოცირიძე: "წამლების ურეცეპტოდ გაცემის აკრძალვის პროექტი ჩავარდა"
ფრაქცია ”ნაციონალური მოძრაობის” თავმჯდომარის რომან გოცირიძის განცხადებით, წამლების ურეცეპტოდ გაცემის აკრძალვის პროექტი ჩავარდა. როგორც ოპოზიციონერმა დეპუტატმა პარლამენტის პლენარულ სხდომაზე განაცხადა, ნებისმიერი ქალაქის ნებისმიერ აფთიაქში ნებისმიერი დასახელების წამლის ურეცეპტოდ ყიდვა შესაძლებელია. მისი თქმით, ეს იმიტომ მოხდა, რომ პროგრამა მოუმზადებელი იყო. ”ჩვენ გვაქვს მწარე გამოცდილება წამლების ურეცეპტოდ გაცემის აკრძალვასთან დაკავშირებით. დღეს ქუთაისში რაღაც წამალი ვიყიდე და არავითარი რეცეპტი არ დამჭირდა, ეს ასეა თბილისშიც. ეს პროგრამა ჩავარდა, ჩაფლავდა, რადგან ის მოუმზადებელი იყო”, - განაცხადა გოცირიძემ პარლამენტის პლენარულ სხდომაზე. აღნიშნული განცხადება გოცირიძემ სესიაზე თამბაქოს მოხმარების რეგულაციების მიმართულებით ინიცირებული საკანონმდებლო პროექტის განხილვისას გააკეთა. როგორც მან აღნიშნა, თამბაქოს მოხმარების აკრძალვის კუთხით შემუშავებულ ინიციატივებს მხარს უჭერს, მაგრამ კანონი, ამოქმედების შემდეგ, ფარატინა ქაღალდად არ უნდა გადაიქცეს.
http://mediamonitoring.ge/mms/includes/image.php?id=4367159&name=06.04.2017+-+%E1%83%90%E1%83%AE%E1%83%90%E1%83%9A%E1%83%98+%E1%83%97%E1%83%90%E1%83%9D%E1%83%91%E1%83%90&p=1&lang=Ge

06.04.2017 
მედიასაშუალება:მესინჯერი
თამბაქოს მოწევა აიკრძალება
თამბაქოს კონტროლის ალიანსის ინფორმაციით, პარლამენტი პირველი მოსმენით განიხილავს თამბაქოს კონტროლის კანონში ცვლილებების პაკეტს, რომელიც ითვალისწინებს მოწევის სრულ აკრძალვას ყველა ტიპის შენობაში, გარდა საცხოვრებელი სახლისა და საპატიმრო დაწესებულებებისა. ალიანსის წევრების განცხადებით, ასევე აიკრძალება თამბაქოს ნაწარმის რეკლამა (მათ შორის, ვიტრინებზე და სავაჭრო ობიექტის შიგნით გამოფენა), პოპულარიზაცია და სპონსრობა. სამედიცინო გაფრთხილების ზომა 30-დან 65%-მდე მოიმატებს, დაჯარიმების წესი გამარტივდება და გაიზრდება საჯარიმო სანქციები. თამბაქოს კონტროლის ალიანსი იმედოვნებს, რომ პარლამენტი თამბაქოს ინდუსტრიის ზეწოლას არ დაექვემდებარება, კანონპროექტს მოწინააღმდეგეები არ ეყოლება და პირველი მოსმენით მიიღებენ. ჯანმრთელობის მსოფლიო ორგანიზაცია და თამბაქოს ჩარჩო კონვენციის სამდივნო უზრუნველყოფს საკანონმდებლო პროცესის ტექნიკურ დახმარებას. პარლამენტის ჯანდაცვის კომიტეტის თავმჯდომარის განცხადებით, თამბაქოს მოხმარება შენობებში 2018 წლის მაისიდან აიკრძალება, ხოლო 2020 წლიდან, აკრძალვა სტადიონებს, მსგავს ღია სივრცეებსა და სარეკლამო ბაზარსაც შეეხება. როგორც აკაკი ზოიძემ განმარტა, შენობაში თამბაქოს მოხმარების ფაქტის დაფიქსირებისას, იურიდიული პირი თავდაპირველად, 500 ლარის ოდენობის თანხით, განმეორების შემთხვევაში 2 000, ხოლო სისტემატური მოხმარებისას 5 000 ლარით დაჯარიმდება.

